
0,1 Sequentia Ave dv vil ſchonív Marís ſtella.
0,2 ceſelden alleR diet exoʳta.
0,3 gotes muteR Maria.
0,4 Frovdic gotes poʳta.
0,5 div verſloz⸗zen gebære
0,6 die ſunne· der vvarheit·
0,7 mit maidelicher reinecheít·
0,8 mit menncſkli⸗cheR nature
0,9 got cedirre werlte bræhte.
0,10 Maget alleR maget·
0,11 ſchone· als dív ſun⸗ne·
0,12 himeliſchíu chuniginne·
0,13 dirre vver⸗lte gímme
0,14 erchenne alle die dich mīnent.
0,15 vn̄ mit rehtē glovben cedinen gnaden dín⸗gēt.
0,16 Dich be zeichenot div aarones ger⸗teę.
0,17 div indem dinchuſe alle verte
0,18 brahte bluͦde. vn̄ wucher
0,19 als wunt͛lichen vvur⸗te du mut͛.
0,20 die alten vate͛ dine
0,21 wunſten· vn̄ die wiſſagen·
0,22 Dv biſt eíne [ein] ſtamme
0,23 des lebenſ. daz eua
0,24 índē paradyſe uerlos·
0,25 du ſie den tot. erchoſ
0,26 goteſ gebotſie vb͛gie.
0,27 von danne ir aft͛ chumfte michel ſere lie.
0,28 Do den ſchephære. ſin gnade er mante.
0,29 daz er die menneſliche broͮde erchant.
0,30 den engel Gabⁱel mit nívver boteſchafte zv dir ſant.
0,31 eR ſprac. “Aue María.
0,32 du biſt genadᵉn plena.
0,33 alait du ſwangeR wirſt.
0,34 iz iſt got ſelbe den du gebirſt.”
0,35 Bediſem woʳte
0,36 himiliſſiv poʳte.
0,37 en pfinge īdínem reinē libe
0,38 daz du doch niht vvurdᵉ cebví⸗[be]

